
PREDGOVOR 

 

Publikacija „Rodna analiza odgovora na klimatske promejene Kantona Sarajevo i Općine 

Centar Sarajevo“ rezultat je rada na projektu „Jačanje otpornosti žena sa invaliditetom 

na uticaj klimatskih promjena u regiji Zapadnog Balkana“, u sklopu regionalnog 

projekta Jačanje transparentnosti i odgovornosti za rodnu ravnopravnost na Zapadnom 

Balkanu i u Republici Moldaviji,  koji finansiraju Austrian Development Agency (ADA), 

Gender Budget Watchdog Network (GBWN), i Swedish International Development and 

Cooperation Agency (Sida). Nosilac projekta je NVO Mozaik Nikšić, Crna Gora, u 

partnerstvu sa Savezom udruženja osoba sa cerebralnom paralizom FBiH, Bosna i 

Hercegovina i Centrom za samostalni život osoba sa invaliditetom Srbije, Srbija. 

Projekat traje 12 mjeseci. Ovo je trinaesta publikacija u izdanju Saveza. 

Ova analiza nastala je iz potrebe da se sagleda na koji način budžetski procesi, koji često 

izgledaju kao skup brojki i tehničkih odluka, zapravo oblikuju svakodnevni život ljudi. 

Budžet, kao najvažniji instrument javnih politika, nije neutralan – njegove posljedice 

različito osjećaju različite društvene grupe. Žene, a naročito žene s invaliditetom, često se 

nalaze u situaciji da im je pristup resursima ograničen, pa integracija njihovih potreba u 

planiranje i raspodjelu javnih sredstava postaje pitanje i pravičnosti i efikasnosti. 

Kroz analizu zakonskog i strateškog okvira, ali i kroz upitnike provedene u Ministarstvu 

finansija Kantona Sarajevo i tri službe Općine Centar Sarajevo, nastojali smo prikazati 

realnu sliku trenutnog stanja. Poseban akcenat stavljen je na vezu između rodne 

ravnopravnosti i klimatskih promjena, jer klimatske politike koje ne prepoznaju rodne 

razlike često produbljuju postojeće nejednakosti. 

Namjera nam je bila da ponudimo konkretne prijedloge za unapređenje institucionalnih i 

budžetskih praksi. Vjerujemo da će preporuke iznesene u ovoj publikaciji biti od koristi 

donosiocima odluka, javnoj upravi, ali i organizacijama civilnog društva, te da će poslužiti 

kao oslonac u izradi inkluzivnih i pravednih politika. 

Zahvaljujem svim institucijama i saradnicima koji su dali svoj doprinos u procesu nastanka 

ove publikacije. Njihova spremnost na saradnju i razmjenu informacija omogućila je da 

ponudimo sadržaj koji, nadamo se, može potaknuti nove inicijative i praktične korake ka 

društvu u kojem su potrebe svih građana ravnopravno uvažene. 

   Stručni tim Saveza udruženja osoba s cerebralnom paralizom FBiH 

      Emira, Amela i Zlatan 

I  

OPŠTI DIO 

O Savezu udruženja osoba s cerebralnom paralizom Federacije Bosne i 

Hercegovine 

 

Savez udruženja osoba s cerebralnom paralizom Federacije Bosne i Hercegovine 

(Savez) osnovan je na Osnivačkoj skupštini održanoj 17. 10. 2011. godine, u Sarajevu. 

Donesena je Odluka da datum osnivanja Saveza, 17. oktobar, bude Dan osoba s 

cerebralnom paralizom u FBiH. 

Savez udruženja osoba s cerebralnom paralizom Federacije Bosne i Hercegovine  je članica 

Vijeća organizacija osoba s invaliditetom Federacije BiH (VOOSI), od 29. 06. 2012. 

godine. 

Savez je 19.09.2018. godine, od UNICEF-a dobio priznanje ŠAMPION INKLUZIJE, u 

sklopu kampanje „Sretno djetinjstvo“ za izuzetan doprinos socijalnoj inkluziji djece s 

razvojnim teškoćama u Bosni i Hercegovini. 

Crtež „Mačak Cicko” autora Jasmina Mehakovića, osobe s cerebralnom paralizom, našao 

se na novoj dječijoj marki BH Pošte, s logom Saveza udruženja osoba s cerebralnom 

paralizom Federacije Bosne i Hercegovine. Marka je odštampana u 10.000 primjeraka, 

nominalne vrijednosti 1,10 KM. Crtež „Cvijet različitosti” autorice Almine Šehović, 

članice Udruženje roditelja osoba sa cerebralnom paralizom i drugim onesposobljenjima 

„Dlan“ Zenica, našao se na FDC koverti, u tiražu od 150 komada, vrijednosti po 2 KM.  

Članice Saveza udruženja osoba s cerebralnom paralizom Federacije Bosne i Hercegovine: 

1. Udruženje osoba sa cerebralnom paralizom Kantona Sarajevo, 

2. Udruženje oboljelih od cerebralne paralize i distrofije BPK Goražde, 

3. Udruženje roditelja osoba sa cerebralnom paralizom i drugim onesposobljenjima 

„Dlan“ Zenica, 

4. Udruženje osoba s cerebralnom paralizom i drugim onesposobljenjima Sapna i  

5. Udruženje roditelja djece sa poteškoćama u razvoju „Mala sirena“, Zavidovići. 



 

7 
                    

   

U izdanju Saveza izašlo je 12 publikacija: 4 monografije, 2 priručnika, 2 inkluzivne 

slikovnice, 2 autobiografske knjige, 2 edukativno-informativne brošure. Literatura o 

inkluziji djece/osoba s onesposobljenjem je deficitarna, posebno na jezicima naroda BiH. 

Knjige Saveza koriste odgajatelji u vrtićima, nastavnici osnovnim i srednjim školama, 

studenti i nastavnici na Fakultetima BiH i regije i članovi porodica djece/osoba s 

onesposobljenjem. 

07.03.2024. osnovan je Aktiv žena i djevojaka s cerebralnom paralizom Saveza udruženja 

osoba s cerebralnom paralizom FBiH. 

Misija Saveza  

Savez se zalaže za potsticanje i provođenje mjera za unapređivanje socijalne i zdravstvene 

zaštite, odgoja, obrazovanja, re/habilitacije, osposobljavanja, zapošljavanja i društvenog 

života osoba s cerebralnom paralizom; potsticanje i provođenje mjera socijalne 

re/habilitacije, psihološke podrške, psihosocijalnog tretmana, socijalno-pedagoške 

podrške, pomoći pri socijalnom uključivanju; djelatnost socijalne zaštite bez smještaja za 

osobe s invaliditetom, socijalne, savjetodavne dobrotovorne usluge osobama s 

invaliditetom (cerebralnom paralizom) koje će provoditi stručnjaci iz domena habilitacije 

i rehabilitacije osoba s invaliditetom (cerebralnom paralizom) kroz različite aktivnosti, pod 

uslovom da je obrazovna komponenta ograničena. 

Vizija Saveza 

Savez udruženja osoba s cerebralnom paralizom FBiH kroz svoje aktivnosti temeljene na 

ciljevima Saveza, istraživanjima, edukacijama i projektima teži poboljšanju kvaliteta 

života obitelji osoba s CP i drugim psihofizičkim teškoćama, potstiče stvaranje novih 

vrijednosti u  re/habilitaciji osoba s psihofizičkim i senzornim teškoćama  i na taj način 

čine oslonac zajednice za realizaciju socijalne inkluzije. 

Aktivnosti Saveza u zajednici su mnogobrojne: 

• Doprinos u razmatranju Zakona i Pravilnika koji se tiču osoba s CP i drugim 

teškoćama; 

• Projekti, stručni i naučni radovi, Seminari, Kongresi, Konferencije, Okrugli 

stolovi, Plenarne diskusije, Radionice... 

• Podrška bibliotekama vrtića, osnovnih i srednjih škola, fakulteta, Centara i 

Zavoda, Općoj biblioteci u Zenici, Biblioteci za slijepa i slabovidna lica 

BiH u vidu donacija knjiga, biblioteci Opće bolnice kantona Sarajevo; 

• Saradnja sa printanim i elektronskim medijima; 

• Pristupačna web stranica www.cpafbih.org (aktivnosti: konkursi za najbolje 

crteže, fotografije, priče, informacije u vezi značajnih datuma i projekata, 

foto galerija...); 

• Kontnuirana edukacija preko postavljenih predavanja na web stranici 

Saveza i besplatnog preuzimanja knjiga u izdanju Saveza udruženja osoba 

s cerebralnom paralizom FBiH. 

O projektu „Jačanje otpornosti žena s invaliditetom na uticaj klimatskih 

promjena u regiji Zapadnog Balkana“ 

Klimatske promjene predstavljaju jedan od najvećih izazova današnjice, a njihove 

posljedice posebno pogađaju ranjive grupe, među kojima žene sa invaliditetom spadaju u 

najugroženije. Ovaj projekat ima za cilj da poveća otpornost žena sa invaliditetom kroz 

njihovo osnaživanje, edukaciju i aktivno uključivanje u procese donošenja odluka. 

Nosilac projekta je NVO Mozaik Nikšić, Crna Gora, u partnerstvu sa Savezom 

udruženja osoba sa cerebralnom paralizom FBiH, Bosna i Hercegovina i Centrom za 

samostalni život osoba sa invaliditetom Srbije, Srbija. Projekat traje 12 mjeseci, u 

sklopu regionalnog projekta Jačanje transparentnosti i odgovornosti za rodnu 

ravnopravnost na Zapadnom Balkanu i u Republici Moldaviji,  koji finansiraju Austrian 

Development Agency (ADA), Gender Budget Watchdog Network (GBWN), i Swedish 

International Development and Cooperation Agency (Sida). 

Glavni ciljevi 

• Osnažiti žene s invaliditetom da koriste alate rodno odgovornog budžetiranja 

(ROB) u praćenju i kreiranju klimatskih politika. 

• Analizirati klimatske strategije i akcione planove u Crnoj Gori, Bosni i Hercegovini 

i Srbiji kako bi se utvrdile praznine u pogledu rodne ravnopravnosti. 

• Povećati svijest lokalnih samouprava i donosioca odluka o potrebi orodnjavanja 

klimatskih politika. 

• Zagovarati usvajanje novih inkluzivnih inicijativa na lokalnom i nacionalnom 

nivou. 

• Podizati svijest šire javnosti o povezanosti klimatskih promjena i prava osoba s 

invaliditetom. 

Planirane aktivnosti 

• Treninzi za žene s invaliditetom o klimatskim politikama i rodno odgovornom 

budžetiranju. 

• Izrada analiza akcionih planova relevantnih ministarstava i lokalnih zajednica. 

• Organizacija okruglog stola sa predstavnicima vlasti i civilnog sektora. 

• Pokretanje inicijativa za inkluzivne javne politike. 

• Kreativna i vidljiva akcija – oslikavanje murala, koja simbolizuje otpornost i 

šalje jasnu poruku zajednici. 

Očekivani rezultati 

• 30 žena s invaliditetom osnaženo znanjem i alatima za aktivno uključivanje u 

klimatske politike. 

• Izrađene i predstavljene tri analize klimatskih politika. 

• Predložene tri nove inkluzivne inicijative na lokalnom i nacionalnom nivou. 

• Povećana svijest građana kroz medijske kampanje i javne akcije. 

Ovaj projekat donosi inovativan i inkluzivan pristup klimatskim promjenama, stavljajući 

žene s invaliditetom u centar rješenja. Time se ne samo smanjuje njihova ranjivost, već se 

doprinosi i stvaranju pravednijih i otpornijih zajednica na Zapadnom Balkanu. 

Rodno odgovorno budžetiranje 

 

Budžeti čine jedan od najvažnijih instrumenata javnih politika koji su na raspolaganju 

vladama, jer jasno odražavaju njihove političke prioritete. Iako se brojke i podaci u 

budžetskim dokumentima često percipiraju kao rodno neutralni, empirijska istraživanja 

ukazuju na to da obrasci potrošnje i način prikupljanja prihoda znaju imati različite efekte 

na žene i djevojčice u poređenju s muškarcima i dječacima. 

Budžet prema definiciji koju je postavila Đurić Kuzmanović (2007) čine ključni proces 

raspoređivanja sredstava u skladu sa političkim ciljevima, što ga čini elementarnom 

političkom i ekonomskom odlukom svake vlade. On kao takav pruža informacije o 

raspoloživim sredstvima za narednu godinu, izvore tih sredstava te način njihove 

raspodjele. Samim tim, uobičajene funkcije budžeta su alokacija resursa, distribucija 

dohotka i bogatstva te stabilizacija ekonomije države. 

Rodno odgovorno u današnjem kontekstu posmatra se kao elementarni dio pristupa 

politikama urodnjavanja (Hrelja Hasečić, 2019). Najadekvatniji način da se dati pojam 

definiše jeste da je rodno odgovorno budžetiranje (ROB) zapravo integracija aspekata 

rodne ravnopravnosti kroz sve faze procesa budžetiranja, uključujući rekonstrukciju 

prihoda i rashoda kako bi se unaprijedila rodna ravnopravnost (Ćehajić, 2016, Hrelja 

Hasečić, 2019). 

Prema teoriji rodno odgovornog budžetiranja, proračuni nisu neutralni po pitanju pola -  

raspodjela sredstava često intenzivira nejednak položaj žena i muškaraca u društvu. Važno 

je istaći da je rodno odgovorno budžetiranje inovativan pristup koji još uvijek nije dovoljno 

poznat akterima koji donose odluke na lokalnoj razini. Sam pojam se nalazi u sklopu 

ekonomske prirode, ali svoj značaj postavlja kada je riječ o razumljivosti od strane svih 

građana jedne države, nezavisno o njihovoj stručnosti. 

Kao posljednja stavka ove argumentacije, važno je naglasiti da rodno odgovoran budžet ne 

treba biti tumačen kao budžet namijenjen isključivo ženama. Takav pristup bi implicirao 

da se žene posmatraju samo kao jedna interesna grupa koja se takmiči s ostalima za 

ograničena javna sredstva. Takođe, rodno odgovoran budžet ne podrazumijeva da bi 

sredstva trebala biti podijeljena jednako između muškaraca i žena, niti da mu je cilj dodjela 

većeg dijela budžeta programima namijenjenim isključivo ženama. 

Umjesto toga, fokus treba biti usmjeren na prepoznavanje i uvažavanje različitih potreba i 

prioriteta grupa žena i muškaraca, uzimajući u obzir njihove različite uloge i položaje u 

porodici, ekonomiji i društvu. Istovremeno, važno je obratiti pažnju i na razlike unutar 

samih tih grupa — poput dobi, geografskog položaja, pripadnosti manjinskim zajednicama, 

prisustva invaliditeta i drugih specifičnosti — kako bi se osigurala inkluzivnost i pravična 

raspodjela javnih resursa. 

ROB je pristup koji podrazumijeva integraciju rodne perspektive u sve faze vladinog 

planiranja i budžetskih procesa. Ono se oslanja na pretpostavku da država ima 

uspostavljenu politiku rodne ravnopravnosti i jasno definisane rodne ciljeve u sektorskim 

programima, za koje osigurava odgovarajuća finansijska sredstva te propisane procedure 

za njihovu realizaciju. 

Stručnjaci u oblasti lokalnog participativnog budžetiranja posebno ističu značaj statistike 

po polu za djelotvorno provođenje ROB-a. Na primjer, neophodno je raspolagati podacima 

o broju muškaraca i žena, njihovom imovinskom statusu i drugim socijalno-ekonomskim 

pokazateljima. Međutim, ti podaci često nedostaju u lokalnim samoupravama. 

Nedovoljna posvećenost lokalnih vlasti rodno odgovornom budžetiranju, prema riječima 

eksperata, može imati ozbiljne i dugoročne posljedice. Među njima su:  

• produbljivanje rodne nejednakosti,  

• gubitak razvojnih potencijala i ekonomski stagnacija, te  

• nedostatak sredstava za specifične zdravstvene usluge koje su ključne za žene.  

ROB   je pristup planiranju, izradi, izvršavanju i praćenju budžeta koji uzima u obzir 

različite potrebe, prioritete i uticaje budžetskih odluka na žene i muškarce, djevojčice i 

dječake, kao i druge rodne grupe. Prema definciji Vijeća Evrope rodno budžetiranje čine 

uvođenje principa rodne ravnopravnosti u budžetske procese. Ono podrazumijeva rodno 

zasnovanu procjenu budžeta, uključivanje rodne perspektive u svim nivoima budžetskog 

procesa i restruktuiranje prihoda i rashoda u cilju unapređenja rodne ravnopravnosti. 

Suština rodno odgovornog budžetiranja: 

• Ne radi se o izradi posebnog budžeta za žene – već o analizi postojećeg budžeta 

kako bi se osiguralo da javna sredstva ravnopravno koriste svi, u skladu sa svojim 

popotrebama. 

• Cilj je smanjenje rodne neravnopravnosti kroz pravedniju raspodjelu resursa i 

boljim javnim uslugama za sve građane i građanke. 

Rodno odgovorno budžetiranje ne čini prebrojavanje žena i muškaraca u resorima 

budžetskih korisnika, ne podrazumijeva nužno povećanje budžetskih izdataka, kao ni 

pripremu zasebnog budžeta za žene. Osim toga, ne podrazumijeva smanjivanje državnog 

budžeta za iznos koji se izdvaja za rodni budžet, već uzimanje u obzir principa 

ravnopravnosti muškaraca i žena tokom cijelokupnog budžetskog ciklusa. ROB se ne bavi 

biološkim razlikama među ženama i muškarcima, već je usmjereno na njihove uloge u 

društvu i njihov ravnopravan pristup resursima, uslugama i odlukama. U Beču se od sredine 

90-ih krenulo sa uvođenjem rodne perspektive u urbano planiranje, stanovanje i razvoj. 

II  

RODNO ODGOVORNO BUDŽETIRANJE U BOSNI I 

HERCEGOVINI, KANTONU SARAJEVO I OPĆINI CENTAR  

 

ROB se sve više prepoznaje kao važan alat za uvođenje rodno osviještenih politika i 

stvarno unapređenje rodne ravnopravnosti. Njegova primjena doprinosi: 

• postizanju Ciljeva održivog razvoja  iz Programa održivog razvoja do 2030. godine, 

• ostvarivanju drugih globalnih ciljeva, 

• ispunjenju obaveza zemalja Zapadnog Balkana definisanih Rodnim akcionim 

planom kada je riječ o vanjskih odnosa Evropske unije za period 2016–2020. 

Prema podacima UN Women-a za 2024. godinu, rodno odgovorno budžetiranje je takođe 

dio širih EU okvira za rodnu ravnopravnost, gdje je ostvaren napredak. ROB ostaje bitan 

princip, ali se sada i direktno prati kroz EU Gender Action Plan III (2021–2025) koji je u 

fokusu implementacije i izrade politika u BiH.  

ROB čini važan alat javnih politika za unapređenje ravnopravnosti polova u strateškim 

dokumentima, u skladu s važećim politikama Bosne i Hercegovine u oblasti socijalne 

inkluzije i ravnopravnosti polova. Glavni cilj ROB-a jeste smanjenje razlika u provođenju 

zakona i politika koji formalno postoje, ali se u praksi ne primjenjuju u potpunosti – što je 

čest slučaj u zemljama poput BiH. Iako Bosna i Hercegovina posjeduje zakonodavni i 

strateški okvir koji podržava rodnu ravnopravnost, poput Zakona o ravnopravnosti polova 

BiH i Gender akcionog plana BiH za period 2018–2022, izazov ostaje njihova dosljedna i 

djelotvorna implementacija. U oba dokumenta, ROB je prepoznat kao ključni princip, čime 

je postao sastavni dio zakonodavnog i političkog sistema BiH. 

Bosna i Hercegovina je kroz usvajanje Zakona o ravnopravnosti polova uspostavila pravni 

temelj za ostvarivanje jednakih prava i mogućnosti žena i muškaraca u svim oblastima 

društvenog života. U cilju provođenja ovog zakona, uspostavljeni su različiti 

institucionalni mehanizmi na državnom, entitetskom i kantonalnom nivou. Ovim 

poglavljem se daje pregled ključnih aktera - kao što su Agencija za ravnopravnost polova 

BiH i komisije za jednakopravnost polova, te njihovih nadležnosti i uloga u implementaciji 

politike rodne ravnopravnosti.  

Zakon o ravnopravnosti polova u Bosni i Hercegovini garantuje ravnopravnost žena i 

muškaraca u svim oblastima javnog i privatnog života. Poseban naglasak stavlja se na 

oblasti obrazovanja, zapošljavanja, rada i socijalne zaštite, sporta, kulture, javnog života i 

medija. Zakonom je propisana obaveza svih nivoa vlasti da aktivno rade na promociji 

principa ravnopravnosti polova. U tom cilju, predviđeno je uspostavljanje institucionalnih 

gender mehanizama na svim nivoima vlasti — od lokalnog, preko entitetskog i 

kantonalnog, do državnog nivoa. 

Članom 24. Zakona o ravnopravnosti polova BiH definisane su obaveze i odgovornosti 

organa vlasti na svim nivoima kada je riječ o integrisanju ravnopravnosti polova i 

donošenja strateških dokumenata: „(1) Organi vlasti na državnom i entitetskom nivou, 

kantonalni organi i organi jedinica lokalne samouprave, ...dužni su preuzeti sve 

odgovarajuće i potrebne mjere radi provođenja odredbi propisanih ovim Zakonom i Gender 

akcionim planom Bosne i Hercegovine, uključujući, ali ne ograničavajući se na 

• donošenje programa mjera radi postizanja ravnopravnosti polova u svim 

oblastima i na svim nivoima vlasti; 

• donošenje novih ili izmjenu i dopunu postojećih zakona i drugih propisa radi 

usklađivanja sa odredbama Zakona i međunarodnim standardima za 

ravnopravnost polova; 

• provođenje aktivnosti i mjera Gender akcionog plana Bosne i Hercegovine kroz 

redovne programe rada uz osiguranje budžetskih sredstava; 

• osiguranje prikupljanja, vođenja, analize i prikazivanja statističkih podataka 

razvrstanih po polu. 

Na nivou Federacije Bosne i Hercegovine, zakonodavni okvir je dodatno ojačan. 

Instrukcija za budžetske korisnike br. 2 sadrži konkretne smjernice o indikatorima, 

rezultatima i mjerama koje se odnose na ROB. Osim toga, Zakon o izvršavanju budžeta 

FBiH (član 37) prepoznaje važnost rodne dimenzije u budžetskom procesu. Dokument 

okvirnog budžeta FBiH za period 2021–2023. jasno navodi da je Vlada Federacije BiH u 

potpunosti posvećena uvođenju principa rodne ravnopravnosti u zvanične budžetske 

procese. 

Provođenje procjene rodnog uticaja  

Procjena rodnog uticaja provodi se tokom izrade budžetskih programa i projekata javnih 

investicija. Međutim, ona se ne mora ograničiti samo na nacrt budžeta – može se primijeniti 

i na postojeći budžet ili na već započeti projekat javne investicije. Rodna analiza budžeta 

temelji se na dva osnovna kriterija: 

1. Ciljna grupa – analizira se da li su krajnji korisnici žene i muškarci, bilo kao fizička 

ili pravna lica. 

2. Uticaj na ciljnu grupu – ispituje se da li prijedlog mjere, programa ili projekta ima 

direktan ili indirektan uticaj na žene i muškarce u pogledu pristupa i kontrole nad 

resursima, njihovog društvenog položaja, te postojećih rodnih uloga, normi i 

stereotipa u društvu. 

 

Tabela 1. Prikaz institucija i mehanizama u Bosni i Hercegovini koji tretiraju pitanja 

ravnopravnosti polova 

Nivo vlasti Institucija / Mehanizam Opis nadležnosti i uloga 

Državni nivo 
 

Agencija za ravnopravnost 

polova BiH 

Koordinira, nadgleda i izvještava o 

provođenju Zakona o ravnopravnosti 

polova; izrađuje GAP; saradnja sa svim 

nivoima.  
Komisija za ostvarivanje 

ravnopravnosti polova – 

Parlamentarna skupština BiH 

Zakonodavni nadzor, predlaganje mjera, 

usklađivanje zakona s međunarodnim 

standardima. 

Entitet Federacija 

BiH 

Gender centar Federacije BiH Izvršni mehanizam; priprema politika, 

prati implementaciju zakona, koordinira s 

institucijama i nevladinim sektorom.  
Komisija za jednakopravnost 

polova – Zastupnički dom 

FBiH 

Analizira nacrte zakona, predlaže mjere 

protiv diskriminacije, integrira rodnu 

perspektivu u politiku.  
Komisija za jednakopravnost 

polova – Dom naroda FBiH 

Inicira i prati zakone, strategije i mjere u 

oblasti rodne ravnopravnosti, uključujući 

nasilje nad ženama. 

Entitet  

Republika Srpska 

Gender centar RS (Centar za 

jednakost i ravnopravnost 

polova RS) 

Koordinira provođenje politika i zakona, 

izrađuje preporuke, prati usklađenost 

propisa sa zakonima o ravnopravnosti.  
Odbor jednakih mogućnosti – 

Narodna skupština RS 

Parlamentarni nadzor i predlaganje mjera 

za ravnopravnost polova. 

Distrikt Brčko Komisija za ravnopravnost 

polova – Skupština Brčko 

Distrikta 

Prati stanje i inicira mjere za unapređenje 

ravnopravnosti polova na nivou Distrikta. 

Kantoni FBiH Komisije/odbori za 

ravnopravnost polova 

Prisustvo u kantonalnim skupštinama i 

vladama; analiziraju politike, učestvuju u 

zakonodavnom procesu. 

Općine/Gradovi Lokalne komisije za 

ravnopravnost polova 

Djeluju u općinskim/gradskim vijećima; 

rade na lokalnim mjerama za rodnu 

ravnopravnost. 

Agencija za ravnopravnost polova Bosne i Hercegovine 

 

Agencija za ravnopravnost polova BIH je osnovna organizaciona jedinica u okviru 

Ministarstva za ljudska prava i izbjeglice BiH. 

Prema Zakonu o ravnopravnosti polova u BiH, nadzor nad primjenom Zakona povjeren je 

Agenciji za ravnopravnost polova BiH. Osim toga, Agencija i gender centri su ključni 

institucionalni mehanizmi za ravnopravnost polova u Vijeću ministara BiH, Vladi 

Federacije BIH odnosno Vladi RS-a, koji su zaduženi za usmjeravanje napora na borbu 

protiv diskriminacije i postizanje ravnopravnosti polova u BiH izradom strateških 

dokumenata i akcijskih planova. 

Članom 26. Zakona o ravnopravnosti polova Bosne i Hercegovine, definisano je da 

Agencija obavlja sljedeće poslove: 

a) prati i analizira stanje ravnopravnosti polova u Bosni i Hercegovini na osnovu 

izvještaja koje sačinjava Agencija i izvještaja entitetskih gender centara i o tome 

godišnje izvještava Vijeće ministara Bosne i Hercegovine. Na osnovu rezultata 

analiza i praćenja sačinjava posebne izvještaje, mišljenja, sugestije i preporuke 

radi upućivanja nadležnim tijelima na državnom nivou; 

b) utvrđuje metodologiju izrade izvještaja o ravnopravnosti polova u Bosni i 

Hercegovini; 

c) Inicira i koordinira izradu Gender akcionog plana Bosne i Hercegovine, u 

saradnji sa entitetskim gender centrima, a koji usvaja Vijeće ministara Bosne i 

Hercegovine; 

d) prati primjenu i vrši koordinaciju aktivnosti sa svim relevantnim subjektima u 

procesu implementacije Gender akcionog plana Bosne i Hercegovine  iz člana 

24. stav (2) ovog Zakona; 

e) sarađuje sa institucionalnim mehanizmima za ravnopravnost polova u 

institucijama na državnom nivou; 

f) u postupku pripreme nacrta i prijedloga zakona, podzakonskih i drugih 

normativnih akata, strategija, planova i programa, a prije dostavljanja Vijeću 

ministara Bosne i Hercegovine, daje mišljenje o usaglašenosti navedenih akata 

sa ovim Zakonom i međunarodnim standardima o ravnopravnosti polova; 

g) daje inicijativu i učestvuje u pripremi zakona, podzakonskih i drugih akata, 

strategija, planova i programa, koji se donose na nivou Bosne i Hercegovine, u 

cilju utvrđivanja mjera za postizanje ravnopravnosti polova u svim oblastima 

društvenog života; 

h) daje inicijativu za pokretanje postupka za izmjene i dopune propisa u slučaju 

neusaglašenosti sa odredbama ovog Zakona, domaćim i međunarodnim 

standardima o ravnopravnosti polova; 

i) prima i obrađuje molbe, žalbe i predstavke osoba i grupa osoba  u kojima se 

pokazuje povrede nekog prava iz ovog Zakona. 

j) Agencija za ravnopravnost polova Bosne i Hercegovine donosi Jedinstvena 

pravila za primanje i obrađivanje molbi, žalbi i predstavki osoba i grupa osoba 

i iz tačke i. ovog člana; 

k) koordinira aktivnosti, u okviru svoje nadležnosti, na međunarodnom i 

regionalnom nivou; 

l) nadzire provođenje ovog Zakona i u saradnji sa Genderom Centrom Federacije 

Bosne i Hercegovine i Gender centrom Republike Srpske i  priprema izvještaje 

o ispunjavanju međunarodnih obaveza u oblasti ravnopravnosti polova; 

m) sarađuje u okviru svoje nadležnosti sa nevladinim organizacijama koje se bave 

zaštitom ljudskih prava i sloboda; 

n) vrši aktivnosti na promociji ravnopravnosti polova; 

o) obavlja ostale poslove u cilju provođenja ovog Zakona. 

 

Komisija za ravnopravnost polova Skupštine Kantona Sarajevo 

 
Komisija za ravnopravnost polova Skupštine Kantona Sarajevo: 

• razmatra nacrte i prijedloge zakonskih propisa i općih akata iz nadležnosti 

Skupštine Kantona i daje mišljenje, prijedloge i inicijative vezane za usklađivanje 

sa međunarodnim konvencijama o jednakosti polova i zabrani svakog oblika 

diskriminacije po osnovu pola; 

• razmatra stanje prava žena i predlaže mjere za eliminaciju znajućih posljedica 

diskriminacije u oblasti ekonomije i zapošljavanja, zdravstva i socijalne zaštite, 

političkog i javnog života, te odgoja i obrazovanja u svjetlu poštivanja ljudskih 

prava; 

• pribavlja informacije od značaja za integrisanje polne analize u politiku i programe 

Skupštine; 

• sarađuje sa odgovarajućim tijelima u Kantonu, Federaciji i državi, sindikatima, 

nevladinim organizacijama i sl. 

Komisija za zaštitu ljudskih prava i ravnopravnost polova – Općina 

Centar Sarajevo 

 

Komisija za zaštitu ljudskih prava i ravnopravnost polova Općine Centar Sarajevo inicirala 

je izradu Gender akcionog plana (GAP) za period 2023–2027. kao strateškog dokumenta 

kojim se osigurava koordinirano i usmjereno djelovanje općinskih službi i Vijeća. 

 

U okviru Općinskog vijeća djeluje Komisija za zaštitu ljudskih prava i ravnopravnost 

polova. Njena nadležnost proizlazi iz člana 24. Zakona o ravnopravnosti polova BiH. 

Komisija prati i promoviše ravnopravnu zastupljenost polova na nivou lokalne zajednice i 

sarađuje s nevladinim organizacijama i gender institucijama (Gender Centar FBiH, 

Agencija za ravnopravnost polova BiH). 

Komisija ima predsjednika, zamjenika predsjednika i pet članova. Nadležnosti uključuju: 

• praćenje i izvještavanje o položaju žena u općini, 

• promociju jednakih prava i mogućnosti za žene i muškarce, 

• razmatranje prijedloga građana i organizacija vezanih za ravnopravnost, 

• davanje mišljenja na nacrte odluka i propisa iz ugla ravnopravnosti polova, 

• saradnju sa drugim radnim tijelima vijeća, komisijama na višim nivoima i civilnim 

sektorom, 

• podnošenje inicijativa i mjera za unapređenje ravnopravnosti, 

• afirmaciju uloge žena u mjesnim zajednicama, 

• razmatranje predstavki i pritužbi građana koje se odnose na ljudska prava. 

Komisija bi trebala imati primarnu ulogu u nadzoru nad provođenjem Gender akcionog 

plana Općine Centar. Zbog toga je potrebno jačati kapacitete članova Komisije, kao i 

općinskih službi, kako bi se osiguralo potpuno provođenje aktivnosti GAP-a i redovnih 

analiza stanja ravnopravnosti. 

Gender akcioni plan Općine Centar Sarajevo je strateško-planski dokument koji se 

odnosi na period 2023–2027. godine i usmjeren je na unapređenje ravnopravnosti polova 

na lokalnom nivou. Njegov značaj je što povezuje razvojne politike, strategije i projekte sa 

principima rodne ravnopravnosti, imajući u vidu da je općinski nivo vlasti najbliži 

građanima i direktno utiče na njihov svakodnevni život. 

Komisija za ravnopravnost polova ima primarnu ulogu u nadzoru nad provođenjem plana. 

To uključuje praćenje realizacije aktivnosti, evaluaciju efekata i davanje preporuka. Budući 

da je ova uloga nova, plan predviđa jačanje kapaciteta Komisije i općinskih službi, kao i 

imenovanje osoba odgovornih za promociju i koordinaciju aktivnosti. 

Plan naglašava važnost rodno odgovornog budžetiranja – analiziranje prihoda i rashoda iz 

perspektive njihovog uticaja na žene i muškarce. Time se osigurava pravednija raspodjela 

javnih resursa i eliminisanje postojećih nejednakosti. 

Rodno-odgovorna analiza budžeta Općine Centar Sarajevo za 2022. godinu: Budžet 

Općine Centar Sarajevo za 2022. godinu je iznosio 64.650.000KM dok je u Nacrtu Budžeta 

za 2023. planiran iznos od 48.580.000 KM. Razvojni budžet omogućava da se kroz 

uvođenje rodno odgovornog planiranja i programiranja osigura da se dostupnim sredstvima 

utiče na sve razvojne ciljeve tako i na (ne)ravnopravnost polova.  

Tekući program 4 Budžeta Općine Centar Sarajevo za 2022. godinu podrazumijeva 

pružanje pomoći za socijalno najugroženije kategorije građana, porodilje i mjere natalitetne 

politike u iznosu od 978.500,00 KM, od čega je planirano  

- 120.000,00 KM - Jednokratna finansijska pomoć porodiljama  

-  60.000,00 KM - Sufinansiranje troškova vantjelesne oplodnje  

Isti iznos je planiran i u 2021. godini, dok je u nacrtu Budžeta za 2023. godinu planiran 

iznos od 60.000 KM a za pomoć porodiljama 120.000 KM.  

Budžetom za 2022. godinu planirano je i izdvajanje za finansijsku podršku Zavodu za 

zdravstvenu zaštitu žena i materinstva za nabavku opreme u iznosu od 20.000,00 KM.  

Ovi programi ne ukazuju na činjenicu da je procesu izrade budžeta prethodila određena 

analiza potreba u ovom slučaju osoba ženskog pola. Međutim, rodno odgovorno 

budžetiranje ne podrazumijeva različite budžetske linije za žene ili muškarce već 

osiguravanje da žene i muškarci imaju jednake koristi od budžeta te da njihove različite 

potrebe zadovolje. Pored toga sasvim je jasno da i svi drugi razvojni programi imaju ili 

mogu imati uticaja na ravnopravnost polova. Međutim, bez podataka o tome kako se 

kreiraju prioriteti u okviru navedenih programa nije moguće utvrditi da li oni zaista imaju 

taj uticaj. Ako se na primjer uzmu u obzir podaci u oblasti zaposlenosti/nezaposlenosti 

prema kojima je u strukturi nezaposlenih 7% više nezaposlenih osoba ženskog pola onda 

bi grantovi u okviru Programa aktivne politike zapošljavanja trebali da odgovore na te 

razlike. Trenutno informacije o tome do koje mjere ovaj program odgovara na ovo stanje 

ne postoje.  

I pored ovih nalaza jasno je da će biti potrebno jačati kapacitete nadležnih općinskih službi 

da u procesu planiranja svih programa i aktivnosti pa tako i budžeta analiziraju stanje u 

svojoj oblasti te da u odnosu na utvrđeno stanje utvrde mjere kojima će se osigurati da 

Općina kroz svoje programe utiče na (ne)ravnopravnost polova. U tom pogledu su već 

planirane aktivnosti sa UN WOMEN koje će se realizirati tokom 2023. godine. 

III  

POVEZANOST KLIMATSKIH PROMJENA I RODA 

 

Prijetnja klimatskim promjenama, koja se manifestuje kroz sve češće i intenzivnije 

ekstremne vremenske uslove, poput suša, oluja i poplava, prepoznata je kao jedno od 

ključnih globalnih pitanja. Klimatske promjene ne pogađaju samo životnu sredinu, već 

imaju snažan uticaj i na ekonomski i društveni razvoj, čineći ozbiljan izazov održivom 

razvoju. Efekti klimatskih promjena nisu jednako raspoređeni. Rodna dimenzija igra 

ključnu ulogu u razumijevanju njihovog uticaja, žene i muškarci ne doživljavaju i ne 

reagiraju na klimatske promjene na isti način. Žene su često izloženije negativnim 

posljedicama zbog društvenih i ekonomskih nejednakosti, ograničenog pristupa resursima, 

informacijama i donošenju odluka.  

U zemljama u razvoju, gdje je rodna neravnopravnost izraženija, žene češće snose teret 

promjena – naročito u ruralnim područjima, gdje su one odgovorne za prikupljanje vode, 

uzgoj hrane i brigu o porodici. Suše, poplave i degradacija zemljišta direktno ugrožavaju 

ove uloge i povećavaju svakodnevni teret žena.  

Žene su manje zastupljene u sektorima odlučivanja, uključujući one koji se odnose na 

klimatsku politiku i upravljanje prirodnim resursima. S obzirom na to, klimatske politike i 

mjere prilagođavanja moraju biti rodno osjetljive kako bi osigurale pravedniju raspodjelu 

resursa, smanjenje nejednakosti i uključivanje žena u procese donošenja odluka. Samo 

rodno inkluzivni pristupi znaju osigurati efikasne i održive odgovore na izazove klimatskih 

promjena. 

Rješavanje klimatskih promjena je istovremeno jedan od prioriteta vlasti i međunarodnih 

organizacija. Međunarodni monetarni fond (MMF) je, u okviru doprinosa borbi protiv 

klimatskih promjena, objavio bilješku o prilagođavanju praksi upravljanja javnim 

finansijama radi podrške politikama prilagođavanja klimatskim promjenama. U tom 

kontekstu uveden je i pojam „zeleno upravljanje javnim finansijama“. 

Djelovanje protiv klimatskih promjena smatra se važnim katalizatorom rodne 

ravnopravnosti i osnaživanja žena. Ono nudi priliku za 

• sistematičnije uključivanje žena u planiranje i provedbu klimatskih mjera, 

• jačanje sinergija između rodne ravnopravnosti i okolišne održivosti, 

• kreiranje novih znajućnosti za ekonomsko osnaživanje žena. 

Istraživanja potvrđuju da 

1. Rodna ravnopravnost može biti katalizator okolišne održivosti i klimatskih mjera. 

2. Fokus na klimatskim mjerama otvara prilike za unapređenje rodne jednakosti. 

Kako bi se postigle sinergije između klimatskih akcija i rodnih pitanja, važno je 

identifikovati prioritetne oblasti i pratiti finansijske tokove koji se odnose na obje teme. To 

se može postići kombinacijom metodologija za 

• praćenje rodno odgovornog budžetiranja i 

• praćenje finansiranja borbe protiv klimatskih promjena. 

U tom cilju, UN Women u Bosni i Hercegovini i Srbiji razvili su kombinovanu 

metodologiju koja integriše ove dvije oblasti. 

Klimatske promjene nisu rodno neutralne 

 

Žene i djevojke najviše osjećaju posljedice klimatskih promjena. Ove promjene ne samo 

da pogoršavaju postojeće rodne nejednakosti, već čine i ozbiljnu prijetnju njihovom životu, 

zdravlju i sigurnosti. 

Klimatske promjene djeluju na mnogo načina – pogoršavaju društvene, političke i 

ekonomske tenzije, naročito u zajednicama pogođenim sukobima i nestabilnošću. U takvim 

okolnostima, žene i djevojke se suočavaju s povećanom izloženošću različitim oblicima 

rodno zasnovanog nasilja, uključujući seksualno nasilje u sukobima, trgovinu ljudima, 

dječije brakove i druge oblike nasilja. 

Također, kada dođe do prirodnih katastrofa i humanitarnih kriza izazvanih klimatskim 

promjenama, žene su često u nepovoljnijem položaju za preživljavanje i oporavak. Razlozi 

za to leže u dugotrajnim rodnim nejednakostima koje se ogleda u 

• manjem pristupu informacijama, 

• ograničenoj mobilnosti, 

• isključenosti iz procesa donošenja odluka, 

• manjoj dostupnosti resursa i obuka. 

Zbog svega navedenog, žene često kasnije dobijaju pomoć ili uopšte ne dobijaju adekvatnu 

podršku, što dodatno pogoršava njihov položaj i povećava ranjivost na buduće katastrofe. 

Na taj način se stvara začarani krug rodne ranjivosti, koji je neophodno prekinuti kroz 

rodno osjetljive politike prilagođavanja i odgovora na klimatske promjene.  

Osobe koje žive na gradskim područjima s niskim dohotkom i lošom infrastrukturom i 

općenito grupe stanovništva s nižim dohotkom i malo imovine izloženije su uticajima 

klime i imaju manje kapaciteta za suočavanje s njima. Klimatske promjene znaju 

nesrazmjerno uticati na žene, koje su u nepovoljnom položaju kad su potrebne skupe mjere 

prilagođavanja. Međutim, žene su ključni akteri u prilagođavanju i uopšteno, održivim 

praksama. Nezaposlene i društveno marginalizovane osobe među najosjetljivijima su na 

klimatske rizike.  

Tabela 2.  Uticaj klimatskih promjena – primjeri uticaja na žene 

Uticaj klimatskih 

promjena 

Primjer uticaja na žene  

Pad 

poljoprivredne 

proizvodnje 

Žene kao glavne nositeljke brige o prehrani u domaćinstvu 

suočavaju se s gubitkom izvora hrane i dodatnim neplaćenim 

radom. Žene s invaliditetom, zbog ograničene mobilnosti i 

pristupa zemljištu, još su ranjivije na pad poljoprivrednih prinosa. 

Energetska kriza Povećana cijena energenata tjera žene da koriste manje sigurne 

oblike grijanja i kuhanja, što povećava zdravstvene rizike. Žene 

s teškoćama često nemaju mogućnost samostalnog prelaska na 

alternativne izvore energije. 

Nedostatak pitke 

vode 

Žene su odgovorne za nabavku vode u domaćinstvima – nestašica 

povećava njihov fizički teret i zdravstvene rizike.  

Žene s teškoća imaju otežan pristup udaljenim izvorima, što ih 

dodatno ugrožava. 

Oskudijevanje 

prirodanih resursa 

Žene, naročito u siromašnijim domaćinstvima, suočavaju se sa 

diskriminacijom u pristupu resursima (zemljište, šume, 

energenti). To povećava rizik od prisilnih brakova i trgovine 

ljudima u kriznim situacijama. 

Prirodne 

katastrofe 

Tradiocionalno dodijeljene uloge stavljaju žene u prve redove 

brige o djeci i starima, što povećava njihov rizik tokom poplava, 

suša i klizišta. Žene s teškoćama nerijetko bivaju posljednje 

evakuisane zbog nedostatka pristupačnih transportnih rješenja. 

Povećana 

izloženost 

bolestima 

Klimatske promjene šire vektorske bolesti (npr. groznica 

Zapadnog Nila, lajmska bolest).  

Žene koje provode više vremena u kućnim i poljoprivrednim 

poslovima češće su izložene, dok žene s teškoćama imaju dodatne 

barijere u pristupu zdravstvenim uslugama. 

Raseljavanja U kampovima za raseljene, žene su često izložene rodno 

zasnovanom nasilju, a žene s invaliditetom posebno su ranjive jer 

im nisu osigurani sanitarni uvjeti i medicinska pomagala. 

Sukobi i ratovi 

povezani s 

resursima 

Klimatske krize mogu pojačati sukobe oko resursa. Žene u ratnim 

zonama postaju mete seksualnog nasilja, a žene s invaliditetom 

se dodatno stigmatiziraju i često ostaju bez ikakve zaštite. 

Pregled međunarodnih i nacionalnih rodno specifičnih ekoloških i 

klimatskih obaveza 

Međunarodni nivo 

1979. – Konvencija o eliminaciji svih oblika diskriminacije žena (CEDAW) 

CEDAW je prvi međunarodni pravni dokument koji se bavi pravima žena, uključujući 

pitanja ruralnog razvoja, pristupa resursima, kreditima, obrazovanju, pravu na rad, te 

učešću žena u javnom i političkom životu. Ova konvencija postavlja temelje za 

uključivanje rodne perspektive u sve oblasti društvenog razvoja, uključujući i zaštitu 

okoliša. 

1992. – Konferencija Ujedinjenih nacija o životnoj sredini i razvoju (UNCED) 

Poznata kao Samit u Riju, ova konferencija rezultirala je usvajanjem Deklaracije iz Rija i 

Agende 21, ključnih dokumenata za održivi razvoj. Agenda 21 prepoznaje žene kao jednu 

od "glavnih grupa" (major groups) u postizanju održivog razvoja i naglašava važnost 

uključivanja rodnih i društvenih dimenzija u politike zaštite životne sredine. Ova 

konferencija istakla je i važnost životne sredine kao faktora rodne ravnopravnosti i 

osnaživanja žena. 

1992. – Okvirna konvencija Ujedinjenih nacija o klimatskim promjenama (UNFCCC) 

Iako je UNFCCC usvojen iste godine na Samitu u Riju, za razliku od drugih konvencija 

tog skupa, u svom izvornom obliku nije uključivao rodna ni socijalna pitanja. Tek kasnijim 

razvojem politika i mehanizama implementacije, rodna dimenzija počinje biti sve više 

prepoznata kao ključna u klimatskim akcijama. 

1992. – Konvencija UN o biološkoj raznovrsnosti 

Priznaje važnost rodno specifičnog pristupa u očuvanju i održivom upravljanju prirodnim 

resursima. 

1995. – Četvrta konferencija žena UN (Peking) 

Pekinška deklaracija i Pekinška platforma za akciju, Odjeljak K: veza između žena i 

životne sredine; definisani strateški ciljevi i akcione tačke. 

1997. – Protokol iz Kjota Proširenje UNFCCC-a, fokus na ublažavanje klimatskih 

promjena, bez rodnih aspekata. 

2001. – COP7, Marakeš UNFCCC stranke prepoznale rodnu ravnopravnost i učešće žena 

kao važne principe. 

2011. – COP17, Durban Usvojena Odluka 5/CP.17 o Smjernicama za nacionalne planove 

prilagođavanja (NAP) – participativan i rodno osjetljiv pristup. 

2012.  –  COP18, Doha Odluka 23/CP.18 o promociji rodne ravnoteže i većem učešću žena 

u pregovorima i tijelima osnovanim prema Konvenciji ili Protokolu iz Kjota. 

2014. – COP20, Lima Odluka 18/CP.20: zahtjev za izradom Akcionog plana i 

dvogodišnjeg programa rada o rodu (Radni program Lime o rodnim pitanjima). 

2015. – COP21, Pariz Pariskim sporazumom rodni aspekti uključeni u Preambulu, 

Adaptaciju i Izgradnju kapaciteta; u aneksu odluke 1/CP.21 priznato da klimatske 

promjene zahtijevaju poštovanje ljudskih prava i rodne ravnopravnosti. 

2015. – Sendai okvir za smanjenje rizika od katastrofa (DDR) 

Poziv na rodne, starosne i perspektive invaliditeta u politikama, promociju ženskog 

liderstva i rodno osjetljive DRR mjere. 

2015. – Agenda za održivi razvoj 2030 

SDG5 – rodna ravnopravnost i osnaživanje žena i djevojčica; rodno osjetljivi ciljevi 

prisutni i u drugim SDG, uključujući SDG13 (klimatska akcija). 

2016. – COP22, Marakeš 

Nastavak i unapređenje Radnog programa Lime o rodu za naredne tri godine (Odluka 

21/CP.22). 

2017. – COP23, Bon: Dogovorena izrada Akcionog plana za ravnopravnost polova u 

klimatskim akcijama. 

2018. – COP24, Katovice: Usvojene Smjernice za implementaciju Pariskog sporazuma sa 

eksplicitnim naglaskom na rodni odgovor, uključujući tradicionalno, autohtono i lokalno 

znanje. 

2018–2023. – UNFCCC Gender akcioni plan (GAP): Definisane prioritetne oblasti: 

prilagođavanje, ublažavanje i sredstva implementacije (finansije, tehnologija, izgradnja 

kapaciteta). Cilj – jačanje uloge žena, integracija rodnih pitanja u sve oblasti rada 

Konvencije i povećanje finansiranja koje uključuje rodne prioritete. 

Propisi u Bosni i Hercegovini 

 

Strategija niskougljičnog razvoja BiH do 2030. godine sa Akcionim planom 

Ovaj dokument uspostavlja viziju i ciljeve za smanjenje emisija stakleničkih plinova i 

tranziciju prema niskougljičnoj privredi. Fokusira se na sektore kao što su energetika, 

promet, industrija, poljoprivreda i otpad. 

Okvir za klimatske promjene BiH do 2030. godine 

Ovaj okvir definira dugoročne ciljeve i prioritete za prilagodbu klimatskim promjenama, 

uzimajući u obzir specifične ranjivosti zemlje. 

Nacionalni plan za energiju i klimu (NECP) 

Nacionalni plan za energiju i klimu (NECP) je dokument koji postavlja ciljeve i mjere za 

smanjenje emisija stakleničkih gasova, povećanje energetske efikasnosti i korištenje 

obnovljivih izvora energije. NECP je važan za Bosnu i Hercegovinu jer usklađuje 

energetski sektor s evropskim i globalnim standardima, te doprinosi borbi protiv klimatskih 

promjena, navodi Privredna/Gospodarska komora FBiH. Plan je obaveza Bosne i 

Hercegovine kao članice Energetske zajednice. 

Ključni aspekti NECP-a: 

• NECP postavlja ciljeve za smanjenje emisija stakleničkih gasova,  

• Plan uključuje mjere za poboljšanje energetske efikasnosti u različitim sektorima. 

• NECP potiče korištenje obnovljivih izvora energije kao što su sunčeva, energija 

vjetra i hidroenergija. 

• Plan doprinosi jačanju energetske sigurnosti kroz diversifikaciju izvora energije i 

smanjenje ovisnosti o uvozu. 

• NECP je usklađen s ciljevima i smjernicama Evropske unije i drugih međunarodnih 

organizacija. 

Značaj NECP-a: 

• Doprinos borbi protiv klimatskih promjena: Smanjenjem emisija stakleničkih 

gasova, NECP pomaže u ublažavanju klimatskih promjena. 

• Održivi razvoj: Plan potiče održivi razvoj u energetskom sektoru i u cijeloj zemlji. 

• Investicije u obnovljive izvore energije: NECP stvara poticajno okruženje za 

investicije u obnovljive izvore energije i zelene tehnologije. 

• Ekonomske koristi: Energetska efikasnost i korištenje obnovljivih izvora energije 

znaju dovesti do smanjenja troškova energije i stvaranja novih radnih mjesta. 

• Međunarodna saradnja: NECP doprinosi međunarodnoj saradnji u području 

energetike i klime. 

Ukratko, NECP je važan dokument koji postavlja temelje za održivu energetsku budućnost 

Bosne i Hercegovine, navodi Privredna/Gospodarska komora FBiH. 

Tabela 3. Nacionalni energetski i klimatski plan (NECP) – Glavni ciljevi i efekti 

Cilj Predviđene mjere Očekivani efekti 

Smanjenje emisija 

stakleničkih gasova 

Uvođenje mjera za kontrolu 

i smanjenje emisija u 

energetici, transportu i 

industriji. 

Smanjenje GHG emisija i 

usklađivanje s 

međunarodnim obavezama. 

Povećanje energetske 

efikasnosti 

Modernizacija zgrada, 

industrijskih postrojenja i 

transportnih sistema radi 

smanjenja potrošnje 

energije. 

Smanjenje troškova 

energije, povećana 

konkurentnost i smanjenje 

siromaštva. 

Povećana upotreba 

obnovljivih izvora 

energije 

Promocija solarne energije, 

vjetra i hidroenergije uz 

poticaje za investicije. 

Diversifikacija energetskog 

miksa i smanjenje 

zavisnosti od fosilnih 

goriva. 

Jačanje energetske 

sigurnosti 

Razvoj domaćih izvora 

energije i diversifikacija 

uvoza energenata. 

Stabilnija energetska mreža 

i manja ranjivost na 

globalne krize. 

Usklađivanje s EU i 

globalnim standardima 

Primjena EU Zelenog plana 

i Pariskog sporazuma u 

domaćem zakonodavstvu. 

Povećan pristup 

međunarodnim fondovima i 

podrška održivom razvoju. 

  

Strategija zaštite okoliša Bosne i Hercegovine 

 

Ovaj dokument pokriva širok spektar pitanja zaštite okoliša, uključujući klimatske 

promjene, te definiše strateške smjernice i mjere za njihovo rješavanje. 

Okvirna konvencija Ujedinjenih nacija o klimatskim promjenama (UNFCCC): 

Bosna i Hercegovina  je potpisnica UNFCCC-a i obavezala se na poduzimanje mjera za 

smanjenje emisija i prilagodbu klimatskim promjenama 

U Strateškom  okviru institucija Bosne i Hercegovine do 2030. godine vezano za 

klimatske promjene  ističe se da Bosna i Hercegovina u narednom periodu treba da izradi 

cjelodržavei okvire u oblasti klimatskih promjena usklađenog sa Zakonom o klimi EU. 

Tabela 4. Obaveze BiH u oblasti klimatskih promjena – mjere i efekti 

Obaveza Konkretna mjera Očekivani efekti 

Izrada cjelodržavnog 

okvira za klimatske 

promjene 

Razviti okvir usklađen sa 

Zakonom o klimi EU. 

Harmonizacija domaćih 

politika sa EU standardima, 

pristup fondovima EU. 

Studija o trgovini 

emisijama 

Izraditi studiju o 

značajnostima i uticaju 

uvođenja ETS sistema. 

Procjena efekata po privredu i 

društvo, priprema za uvođenje 

tržišnog sistema. 

Okvir za mjerenje, 

izvještavanje i verifikaciju 

(MRV) 

Uspostaviti sistem za praćenje 

GHG emisija (mjerenje, 

izvještavanje, verifikacija). 

Pouzdano izvještavanje prema 

EU i UNFCCC, jačanje 

kredibiliteta BiH. 

Održivi razvoj i zaštita 

resursa 

Razvoj privrede bez 

iscrpljivanja prirodnog 

kapitala (vazduh, vode, 

zemljište, biodiverzitet, 

šume). 

Dugoročna zaštita okoliša i 

resursa, smanjenje zagađenja i 

pritisaka na ekosisteme. 

Primjena principa 

“zagađivač plaća” 

Uvesti stroge mjere prevencije 

i naplate troškova od 

zagađivača. 

Pravedna raspodjela troškova, 

smanjenje crnih tačaka i 

otpada. 

 

Federalna strategija zaštite okoliša 2022. ‒ 2032. 

Strategija FBiH usvojena je 25. augusta 2022. godine kao dio nacionalnog BiH ESAP 

2030+, uz sedam tematskih područja EU uključujući vodu, otpad, biološku raznolikost, 

vazduh, klimu i energiju, hemijsku sigurnost i održivo upravljanje resursima  

Razvoj Strategije vodio je inkluzivni participativni proces: sudjelovalo je više od 300 

predstavnika vladinih institucija, akademske zajednice, privatnog sektora i civilnog društva  

IV  

ANALIZA AKCIONIH PLANOVA STRATEŠKIH DOKUMENATA 

 

Analiza akcionih planova strateških dokumenata  urađena je za ministarstva Kantona 

Sarajevo (12) i kabinet Premijera i službe Općine Centar Sarajevo (8) i kabinet načelnika 

Općine.  

Od 12 ministara, 8 je muškog pola i 4 ženskog pola. 

Korišten je upitnik (Vukićević A. Nikšić, 2025) od 12 pitanja, i za Kanton Sarajevo i za 

Općinu Centar Sarajevo (Prilog 1. i 2).  

Svima je poslan i prateći dokument s objašnjenjima vezanim za Projekat. 

Upitnici su poslani meilovima i poslije mjesec dana obavljeni su telefonski razgovori sa 

šefovima službi ministarstava Kantona Sarajevo i službi Općine Centar Sarajevo. 

KANTON SARAJEVO 

Kanton Sarajevo (KS) jedan je od deset kantona Federacije Bosne i Hercegovine. Sastoji 

se od Grada Sarajeva (Općina Stari Grad, Općina Centar, Općina Novo Sarajevo i Općina 

Novi Grad) i pet susjednih općina (Općina Ilidža, Općina Vogošća, Općina Trnovo, Općina 

Ilijaš i Općina Hadžići).  

Od 9 načelnika opština Kantona Sarajevo, 8 su muškog pola i 1 ženskog pola. 

Kanton Sarajevo graniči na sjeveru i sjeverozapadu sa Zeničko-dobojskim kantonom, 

sa Srednjobosanskim kantonom na zapadu, sa Hercegovačko-neretvanskim kantonom na 

jugu i jugozapadu, dok sa istoka graniči sa Bosansko-podrinjskom kantonom i Republikom 

Srpskom. Sa 413.593 stanovnika (popis 2013) Kanton Sarajevo je nakon Tuzlanskog 

kantona drugi najnaseljeniji kanton u Federaciji Bosne i Hercegovine, dok je sa 

1.276,9 km2 površine sedmi najveći kanton u Federaciji Bosne i Hercegovine, što čini 

4,89% površine Federacije Bosne i Hercegovine. 

 

 

https://bs.wikipedia.org/wiki/Federacija_Bosne_i_Hercegovine
https://bs.wikipedia.org/wiki/Sarajevo
https://bs.wikipedia.org/wiki/Zeni%C4%8Dko-dobojski_kanton
https://bs.wikipedia.org/wiki/Srednjobosanski_kanton
https://bs.wikipedia.org/wiki/Hercegova%C4%8Dko-neretvanski_kanton
https://bs.wikipedia.org/wiki/Bosansko-podrinjski_kanton_Gora%C5%BEde
https://bs.wikipedia.org/wiki/Republika_Srpska
https://bs.wikipedia.org/wiki/Republika_Srpska
https://bs.wikipedia.org/wiki/Popis_stanovni%C5%A1tva_u_Bosni_i_Hercegovini_2013.
https://bs.wikipedia.org/wiki/Tuzlanski_kanton
https://bs.wikipedia.org/wiki/Tuzlanski_kanton
https://bs.wikipedia.org/wiki/Federacija_Bosne_i_Hercegovine

Strategija ograničavanja korištenja uglja i ostalih čvrstih goriva u 

Kantonu Sarajevo za period 2023. – 2033. 

Glavni ciljevi strategije su: 

• Smanjenje emisija prašine iz individualnih ložišta za 90 % u roku od 10 godina — 

kritično za poboljšanje kvaliteta zraka u Kantonu Sarajevo tokom grijne sezone.  

• Zamjena energenata u oko 20.000 objekata — od ukupno njih 43.000 koji se 

zagrijavaju čvrstim gorivima, kroz subvencije u devet prioritetnih zona.  

• Postizanje kvaliteta vazduha prema evropskim standardima, uz paralelan rad u 

sektorima saobraćaja i industrije 

 

Odgovori 

 

Od 12 ministarstava Kantona Sarajevo odgovorili su iz 4 ministarstva (33,33%): 

 

- Ministarstvo unutrašnjih poslova Kantona Sarajevo: „U MUP-u KS ne postoji 

organizaciona jedinica čija je nadležnost jačanje otpornosti na klimatske promjene.“ 

 

-  Ministarstvo privrede Kantona Sarajevo: „...pitanja vezana za klimatske promjene nisu 

u nadležnosti ovog Ministarstva.“ 

 

-  Ministarstvo za odgoj i obrazovanje Kantona Sarajevo – stigla je samo skenirana prva 

stranica Upitnika s negativnim odgovorima na prva četiri pitanja. 

 

Od 4 pristigla dopisa 3 su nevažeća (nisu koristili upitnik) i 1 važeći popunjeni 

upitnik. 

Ministarstvo finansija Kantona Sarajevo 

  

Odgovoreno negativno na prvih 11 pitanja, osim na posljednje pitanje „Da li ste 

zainteresovani za obuku na temu Jačanje klimatske otpornosti u odnosu na ranjive grupe 

društva? 

Ocijenjeno je 'sasvim zainteresovan/a', što pokazuje spremnost za jačanje kapaciteta i 

eventualno uvođenje novih praksi. 

Zaključci 

1. Ne postoji institucionalni okvir za klimatsku otpornost. 

2. Rodna perspektiva nije integrisana u plan budžeta ministarstva finansija KS za 

2025. godinu. 

3. Nedostaju strateški dokumenti i planirane aktivnosti u oblasti klimatske otpornosti. 

4. Nisu identifikovane niti provedene aktivnosti za ranjive grupe i osobe s 

invaliditetom. 

5. Postoji visok interes za obuku, što je prilika za razvoj kapaciteta. 

Preporuke 

• Uspostaviti organizacionu jedinicu ili focal point za klimatsku otpornost. 

• Integrisati rodnu perspektivu u budžetsko planiranje. 

• Razviti strategiju ili akcioni plan za klimatsku otpornost. 

• Identifikovati i planirati aktivnosti koje doprinose otpornosti ranjivih grupa, 

uključujući osobe s invaliditetom. 

• Iskoristiti interes za obuku kako bi se unaprijedili kadrovski i institucionalni 

kapaciteti. 

OPĆINA CENTAR SARAJEVO 

 

Općina Centar jedna je od devet općina Kantona Sarajevo i ujedno urbani, administrativni, 

poslovni, kulturni, obrazovni, zdravstveni, trgovinsko-uslužni centar Grada. 

Općina Centar zauzima površinu od 33 km2 sa ukupnom dužinom granice od 43,3 km. Od 

toga su 16,7 % naseljene površine. Oko 16 km zemljišta je u privatnom, a 17 km u 

državnom vlasništvu. 

Općina Centar predstavlja izrazitu planinsku oblast sa 64,6 % prostora koji se nalazi na 

iznad 700 m n.v. 30,5 % prostora pripada brdskom reonu od 550-700 m n.v, dok nizijskom 

reonu pripada svega 4,5 % teritorije. 

U Kantonu Sarajevo, Općina Centar graniči na istoku sa općinom Stari Grad, na zapadu sa 

općinama Novo Sarajevo i Vogošća, a na sjeveru jednim manjim djelom sa općinom Ilijaš. 

Na jugu graniči sa Republikom Srpskom. 

Iako jedna od manjih općina Kantona Sarajevo, prema popisu stanovništva iz 2013. godine, 

ovu općinu naseljava 55.181 stanovnika sa gustinom naseljenosti preko 1.676 

stanovnika/km², odnosno 4.810 stanovnika/km² za urbano područje, što je čini jednom od 

gušće naseljenih općina Kantona. 

http://www.statistika.ba/?show=12&id=10839

Organizaciju vlasti Općine Centar čini OPĆINSKO VIJEĆE u čiji sastav se biraju vijećnici 

na redovnim općinskim izborima koji se organizuju svake četiri godine. Neposrednim 

odlučivanjem birača, bira se općinski načelnik koji rukovodi jedinstvenim  organom 

uprave (218 stalno zaposlenih) sa timom koji čine: sekretar organa državne službe i 12 

pomoćnika načelnika. 

Od 12 pomoćnika načelnika 9 su ženskog pola i 3 muškog pola. 

Najveći broj šefova odsjeka službi Općine Centar su ženskog pola. 

U Općini Centar, na osnovu Pravila mjesne zajednice djeluje 19 mjesnih zajednica. U ovim 

osnovnim jedinicama lokalne samouprave građanima se pružaju sve bitne informacije, a 

izdaju im se i pojedini dokumenti iz nadležnosti Službe za opću upravu. Predstavnici svih 

mjesnih područja (30) uključeni su u savjete mjesnih zajednica koji imaju četverogodišnji 

mandat. 

Općina Centar – rodno odgovorni akter 

 

Gender akcioni plan za period 2023.-2027. (GAP) kao ključni mehanizam za 

ostvarivanje ravnopravnosti polova: prijedlozi rodno osjetljivih mjera u oblasti 

obrazovanja, kulture, sporta, socijalne i boračko-invalidske zaštite, zdravstvene zaštite, 

nasilja nad ženama, razvijanje mehanizama i grantova za podršku pokretanju novih start 

up biznisa i kreiranje rodno odgovornih budžeta. 

U okviru Globalne kampanje „Generacija za ravnopravnost“, vodeće svjetske 

inicijative za ubrzanje ulaganja u implementaciju rodne ravnopravnosti. 

Prva lokalna zajednica u Kantonu Sarajevo koja je proglašena rodno odgovornim akterom, 

u okviru Akcione koalicije za ekonomsku pravdu i prava. Pod sloganom „Od teorije do 

prakse“, pruža sistemsku podršku porodici, marginalizovanim kategorijama, OSI, 

podizanju svijesti o rodnoj ravnopravnosti i osnaživanju žena, stimulaciji pronatalitetne 

politike. 

Lokalna zajednica koja pruža podršku porodici u implementaciju aktivnosti kroz 

Ekonomiju brige, koje realizuju u saradnji sa UN Woman i Ekonomskim fakultetom u 

Sarajevu. 

Finansiranje Fondacije lokalne demokratije u cilju pomoći ženama žrtvana porodičnog 

nasilja. Pravo na sufinansiranje troškova doškolovavanja žena žrtava porodičnog nasilja. 

Pravo na sufinansiranje silikonskih dodataka za žene oboljele od karcinoma dojke. 

https://www.centar.ba/gradjani/mjesne-zajednice

Ekonomsko osnaživanje žena kroz edukacije i kreativne radionice u okviru Centra za 

zdravo starenje. 

Centar za izvrsnost u poduzetništvu: Program samozapošljavanja žena dobi 35 plus, za 

žene koje su iz bilo kog razloga ostale bez stalnog zaposlenja. 

Podrška natalitetu, jednokratna novčana pomoć za rođenje djeteta, sufinansiranje 

vantjelesne oplodnje, jednokratna novčana pomoć za očeve koji se odluče da koriste 

porodiljsko odsustvo, a podrazumijeva ekonomiju brige za ravnopravno raspoređivanje 

obaveza u kući. 

Pomoć u kući za osobe trećeg životnog doba, palijativna njega u saradnji s DZ 

„Vrazova“, pomoć u kućnim poslovima i plaćanju računa. Svaki od ovih paketa je 

personalizovan i pruža sistemsku pomoć cijeloj porodici. 

 

Odgovori 

 

Od 12 službi Općine Centar Sarajevo odgovorili su iz 3 službe (25%): 

- Služba za prostorno uređenje i investicije Općine Centar Sarajevo 

- Služba za boračko-invalidsku i socijalnu zaštitu Općine Centar Sarajevo 

- Služba za finansije Općine Centar Sarajevo.  

 

Sva tri popunjena upitnika su važeća. 

Služba za boračko-invalidsku i socijalnu zaštitu Općine Centar Sarajevo 
 

1. Postojanje organizacione jedinice za jačanje otpornosti na klimatske promjene 

Ne postoji  

2. Kadrovska struktura te organizacione jedinice 

Nema definisanog broja zaposlenih niti jasno određenih pozicija koje se bave klimatskom 

otpornošću.  

3. Rodno osjetljive aktivnosti u budžetu 2025. 

Postoje formalno označene rodno osjetljive aktivnosti, što je dobar znak.  

4. Primjeri aktivnosti sa rodnim efektom 

• Jednokratne novčane pomoći porodiljama 

• Sufinansiranje troškova vantjelesne oplodnje 

• Jednokratne pomoći očevima 

• Ortopedska pomagala za žene oboljele od karcinoma dojke 

• Sufinansiranje troškova školovanja žena žrtava porodičnog nasilja, 

Procenat za ove aktivnosti u ukupnom budžetu nije naveden. 

Ove aktivnosti imaju direktan uticaj na poboljšanje kvaliteta života žena i porodica. 

5. Da li u Službi postoji Strategija i/ili Akcioni plan s temom klimatskih promjena i 

jačanja otpornosti na iste 

 

Ne postoji Strategija niti Akcioni plan koji obuhvata klimatske promjene i otpornost. 

Postoji Lokalni akcioni plan zaštite okoliša - LEAP 

6. Akcioni plan 

Ne   

7. Realizovane aktivnosti 

Nisu navedene realizovane aktivnosti povezane sa klimatskom otpornošću. 

8. Nerealizovane aktivnosti i izazovi 

Nisu navedene nerealizovane aktivnosti niti izazovi. 

9. Da li su aktivnosti rodno osjetljive? 

Nije navedeno 

10. Mjere jačanja otpornosti na klimatske koje doprinose otpornosti ranjivih grupa 

Nisu navedene konkretne mjere. 

11. Mjere za jačanje otpornosti osoba s invaliditetom 

Nisu navedene konkretne mjere. 

12. Interes za obuku 

Interes za obuku nije označen, što može sugerirati na neutralan ili nizak prioritet ove 

teme u trenutnom radu službe. 

Zaključci 

• Ne postoji institucionalni okvir za klimatsku otpornost. 

• Postoje formalno označene rodno osjetljive aktivnosti, ali su fokusirane na 

socijalnu i zdravstvenu podršku, bez klimatske komponente. 

• Nema strateških dokumenata ni planiranih klimatskih mjera. 

Lokalni akcioni plan zaštite okoliša - LEAP je dobar osnov, ali potrebno je izraditi lokalnu 

strategiju jačanja otpornosti na klimatske promjene. 

• Nisu zabilježene realizovane aktivnosti vezane za klimatsku otpornost. 

• Interes za obuku nije iskazan, što predstavlja izazov jačanju kapaciteta. 

Preporuke 

• Razviti strateški dokument ili Akcioni plan koji integriše klimatske promjene. 

• Povezati rodno osjetljive aktivnosti sa mjerama klimatske otpornosti, posebno za 

ranjive grupe. 

• Planirati i evidentirati realizaciju aktivnosti koje doprinose klimatskoj otpornosti. 

• Uvesti mjere za osobe s invaliditetom kada je riječ o klimatskih promjena. 

• Povećati interes za obuke kroz osvještavanje o povezanosti socijalne zaštite i 

klimatskih izazova. 

Služba za prostorno uređenje i investicije Općine Centar Sarajevo 

 

1. Postojanje organizacione jedinice za klimatsku otpornost 

Ne postoji formalno uspostavljena organizaciona jedinica zadužena isključivo za jačanje 

otpornosti na klimatske promjene. Aktivnosti su raspoređene kroz više sektora 

(urbanističko planiranje, komunalna infrastruktura, investicije), a za zaštitu okoliša i 

klimatska pitanja nadležni su i drugi odjeli.  

Difuzna raspodjela nadležnosti otežava strateško planiranje i praćenje rezultata. 

2. Kadrovska struktura 

Ne postoji definisan broj zaposlenih isključivo angažovanih na klimatskoj otpornosti. 

Uključeni su stručnjaci iz arhitekture, građevine, geodezije i zaštite okoliša. 

Multidisciplinarnost je prednost, ali bez formalnog opisa poslova teško je održati fokus na 

klimatsku otpornost. 

3. Rodno osjetljive aktivnosti u budžetu 2025.  

Nema formalno označenih rodno osjetljivih aktivnosti. Postoje projekti sa potencijalnim 

rodnim efektom (npr. pristupačnost infrastrukture, sanacija stambenih objekata, 

unapređenje javnih prostora).  

 

4. Primjeri aktivnosti sa rodnim efektom 

• Sanacija i adaptacija javnih površina – stvaranje sigurnijih i pristupačnijih prostora 

za sve korisnike, posebno za žene i djecu. 

• Rekonstrukcija trotoara i pješačkih zona – doprinosi većoj mobilnosti žena, starijih 

osoba i osoba s invaliditetom. 

• Energetska efikasnost javnih objekata – smanjenje troškova za domaćinstva, 

indirektno pomaže posebno ženama koje često snose teret kućnog budžeta. 

• Ulaganja u infrastrukturu mjesnih zajednica 

5. Postojanje Strategije ili Akcionog plana u Službi 

Nema posebne strategije ili akcionog plana za klimatske promjene. Lokalni akcioni plan 

zaštite okoliša (LEAP) postoji i djelomično pokriva klimatske teme. 

6. Planirane aktivnosti, rokovi za realizaciju i nadležnost 

Općina Centar Sarajevo ima usvojen Lokalni ekološki akcioni plan (LEAP) kao krovni 

strateški dokument u oblasti zaštite okoliša i održivog razvoja. 

7. Realizovane aktivnosti 

• Sanacija i stabilizacija klizišta 

• Širenje zelenih javnih površina 

• Drenažni trotoari i pješačke zone 

• Energetska sanacija javnih objekata (škole, vrtići, MZ objekti) 

• Učešće u međunarodnim projektima (UNDP, GIZ) koji uključuju komponente 

klimatske otpornosti, kao što su procjene ranjivosti i mapiranje klimatskih rizika u 

urbanim sredinama. 

Ove mjere su konkretne i mjerljive, doprinose otpornosti i kvalitetu života građana. 

8. Nerealizovane aktivnosti i izazovi 

• Monitoring kvaliteta zraka; nedostatak opreme i budžeta; nadležnost primarno 

kantonalnog nivoa; 

• Strategija prilagođavanja klimatskim promjenama na nivou Općine. Nedostatak 

kadrova i metodološke podrške i nedefinisana institucionalna nadležnost između 

sektora. 

• Izgradnja i postavljanje infrastrukture za selektivno prikupljanje otpada u svim 

mjesnim zajednicama (nedostatak nadležnosti i edukacije) 

• Zeleni krovovi/fasade (visoki troškovi, tehničke barijere). Nedostatak pilot projekta 

za demonstraciju korisnosti. 

• Rani sistem upozoravanja na klizišta i ekstremne vremenske uslove. Potrebna 

međusektorska saradnja (civilna zaštita, geolozi, meteorolozi. Nedovoljno 

budžetskih sredstava. 

Glavni problemi su nedovoljna finansijska i tehnička sredstva, fragmentirane nadležnosti i 

ograničena koordinacija. 

9. Jesu li te aktivnosti rodno osjetljive? 

Analizom sadržaja i potencijalnog uticaja može se zaključiti da određene nerealizovane 

aktivnosti imaju značajnu rodnu dimenziju. Njihovom realizacijom bi se doprinijelo 

poboljšanju položaja specifičnig društvenih grupa, naročito žena, djece, starijih osoba i 

osoba s invaliditetom. 

10. Mjere koje doprinose otpornosti ranjivih grupa 

Obuhvataju: sanaciju klizišta i jačanje zaštite od prirodnih nepogoda, unapređenje sistema  

oborinske odvodnje i prevenciju urbanog plavljenja, zelene javne prostore i urbane hladne 

zone, energetska efikasnost objekata, selektivno prikupljanje otpada i pristupačna 

komunalna struktura, rani sistem upozoravanja i krizne mjere, edukaciju i uključivanje 

žena i marginalizovanih grupa u procese planiranja. 

11. Mjere za osobe s invaliditetom 

Posebno istaknute mjere: pristupačna infrastruktura otpornosti na klimatske nepogode, 

uključivanje OSI u sistem ranog upozoravanja, energetska efikasnost i termalna udobnost 

objekata koje koriste OSI, pristupačni zeleni javni prostori, edukacija i uključivanje u 

planiranje mjera. 

12. Interes za obuku 

Ocjena: sasvim zainteresovana.  

Postoji spremnost za dodatnu edukaciju, što otvara prostor za brzo jačanje kapaciteta. 

Zaključci 

1.  Ne postoji centralizovana struktura za klimatsku otpornost – potrebna je koordinacija. 

2. Postoje značajni projekti sa rodnim efektom, ali nisu formalno evidentirani. 

3.  Lokalni akcioni plan zaštite okoliša - LEAP je dobar osnov, ali potrebno je izraditi 

lokalnu strategiju jačanja otpornosti na klimatske promjene.  

 

4. Postoji visok interes za obuku i međunarodnu saradnju. 

5. Najveće prepreke su financijska ograničenja, tehnički kapaciteti i preklapanje 

nadležnosti. 

Preporuke 

• Uspostaviti tim za klimatsku otpornost unutar službe. 

• Uvesti ROB označavanje i praćenje efekata po spolu i invaliditetu. 

• Pokrenuti program obuka u tri modula: adaptacija i ranjive grupe, ROB u 

infrastrukturnim projektima, pristupačnost i univerzalni dizajn 

• Ojačati međuopćinsku i međunarodnu saradnju za tehničku i finansijsku podršku. 

Služba za finansije Općine Centar Sarajevo 

 

Služba za finansije Općine Centar Sarajevo – odgovoreno negativno na prvih 11 pitanja, 

osim na posljednje pitanje „Da li ste zainteresovani za obuku na temu Jačanje klimatske 

otpornosti u odnosu na ranjive grupe društva? 

Ocijenjeno je kao 'djelimično zainteresovana – sa aspekta budžetskih dokumenata', 

što pokazuje spremnost za jačanje kapaciteta i eventualno uvođenje novih praksi. 

Zaključci 

7. Ne postoji institucionalni okvir za klimatsku otpornost. 

8. Ne postoje rodno osjetljive aktivnosti. 

9. Nema strateških dokumenata ni planiranih klimatskih mjera. 

Postoji Lokalni akcioni plan zaštite okoliša - LEAP 

10. Služba za finansije vrši finansijsko objedinjavanje budžetskih zahtjeva i finansijsku 

realizaciju projekata i aktivnosti koje kreiraju i realizuju nadležne općinske službe. 

11. Djelimično zainteresovana - sa aspekta budžetskih dokumenata.  

Preporuke 

• Nadležno je Više općinskih službi i posebno formiranih timova za kreiranje i 

praćenje realizacije LEAP-a i strateških dokumenata Općine iz oblasti ekologiije i 

zaštite okoliša. 

• Lokalni akcioni plan zaštite okoliša - LEAP je dobar osnov  

• Potrebno je veće povezivanje općinskih službi, zajednička edukacija, kako bi 

služba za finansije realizovala ROB koje bi se odnosilo na Općinu kao instituciju. 

 

Tabela 5. Analiza akcionih planova Općine Centar Sarajevo 

Analiza akcionih planova strateških dokumenata Općine Centar Sarajevo 

 Služba za prostorno 

uređenje i investicije 

Služba za boračko-

invalidsku i socijalnu 

zaštitu 

Služba za finansije 

Zaključci  1.  Ne postoji 

centralizovana struktura 

za klimatsku otpornost – 

potrebna je koordinacija. 

2. Postoje značajni 

projekti sa rodnim 

efektom, ali nisu formalno 

evidentirani. 

3.  Lokalni akcioni plan 

zaštite okoliša - LEAP je 

dobar osnov, ali potrebno 

je izraditi lokalnu 

strategiju jačanja 

otpornosti na klimatske 

promjene. 

4. Postoji visok interes za 

obuku i međunarodnu 

saradnju. 

5. Najveće prepreke su 

financijska ograničenja, 

tehnički kapaciteti i 

preklapanje nadležnosti. 

 

1.Ne postoji institucionalni 

okvir za klimatsku 

otpornost. 

2.Postoje formalno 

označene rodno osjetljive 

aktivnosti, ali su fokusirane 

na socijalnu i zdravstvenu 

podršku, bez klimatske 

komponente. 

3.Nema strateških 

dokumenata ni planiranih 

klimatskih mjera. Lokalni 

akcioni plan zaštite 

okoliša - LEAP 

4.Nisu zabilježene 

realizovane aktivnosti 

vezane za klimatsku 

otpornost. 

5.Interes za obuku nije 

iskazan, što predstavlja 

izazov jačanju kapaciteta. 

1.Ne postoji 

institucionalni okvir za 

klimatsku otpornost. 

2.Ne postoje rodno 

osjetljive aktivnosti. 

3.Nema strateških 

dokumenata ni 

planiranih klimatskih 

mjera. Lokalni 

akcioni plan zaštite 

okoliša - LEAP 

4. Služba za finansije 

vrši finansijsko 

objedinjavanje 

budžetskih zahtjeva i 

finansijsku realizaciju 

projekata i aktivnosti 

koje kreiraju i realizuju 

nadležne općinske 

službe. 

5.Djelimično 

zainteresovana - sa 

aspekta budžetskih 

dokumenata. 

 

Preporuke 1.Uspostaviti t za 

klimatsku otpornost 

unutar službe. 

2.Uvesti ROB 

označavanje i praćenje 

efekata po spolu i 

invaliditetu. 

3,Pokrenuti program 

obuka u tri modula: 

adaptacija i ranjive grupe, 

ROB u infrastrukturnim 

projektima, pristupačnost 

i univerzalni dizajn 

4,Ojačati međuopćinsku i 

međunarodnu saradnju za 

tehničku i finansijsku 

podršku 

1.Razviti strateški 

dokument ili akcioni plan 

koji integriše klimatske 

promjene. 

2.Povezati rodno osjetljive 

aktivnosti sa mjerama 

klimatske otpornosti, 

posebno za ranjive grupe. 

3.Planirati i evidentirati 

realizaciju aktivnosti koje 

doprinose klimatskoj 

otpornosti. 

4.Uvesti mjere za osobe s 

invaliditetom kada je riječ o 

klimatskih promjena. 

5.Povećati interes za obuke 

kroz osvještavanje o 

povezanosti socijalne 

zaštite i klimatskih izazova. 

1.Nadležno je Više 

općinskih službi i 

posebno formiranih 

timova za kreiranje i 

praćenje realizacije 

Gender Akcionog 

plana i strateških 

dokumenata Općine iz 

oblasti ekologiije i 

zaštite okoliša. 

2. Potrebno je veće 

povezivanje općinskih 

službi, zajednička 

edukacija, kako bi 

služba za finansije 

realizovala ROB koje 

bi se odnosilo na 

Općinu kao instituciju. 

Analizirani su institucionalni kapaciteti, rodno osjetljive aktivnosti, strateški okvir, 

realizovane i planirane aktivnosti, kao i interes za obuke.  

Rezultati su prikazani tekstualno i tabelarno. 

Zaključci 

1. Službe nemaju  formalne organizacione jedinice za klimatsku otpornost. 

2. Služba za boračko invalidsku i socijalnu zaštitu formalno označava ROB 

aktivnosti, dok Služba za prostorno uređenje i investicije ima potencijalne 

efekte bez evidencije. 

3. Postoji Lokalni akcioni plan okoliša - LEAP.  

4.  GAP 2023-2027. Dostupno na:  

 https://www.centar.ba/documents/preview/93822/gender-akcioni-plan-gap-opcine-

centar-sarajevo 

5. Služba za prostorno uređenje i investicije  ima konkretne realizacije, dok Služba 

za boračku invalidsku i socijalnu zaštitu nema. 

6. Izazovi su izraženi u prostornom sektoru (monitoring zraka, rani alarm, zeleni 

krovovi), dok socijalna služba nije navela prepreke. 

7. Interes za obuku različit – Služba za prostorno uređenje i investicije - izražen, 

a Služba za boračko invalidsku i  socijalnu zaštitu -  bez odgovora. Služba za 

finansije - Djelimično zainteresovana - sa aspekta budžetskih dokumenata. 

 

Preporuke 

• Uspostaviti focal point ili jedinicu za klimatsku otpornost u službama. 

• Uvesti ROB označavanje u infrastrukturne projekte, a socijalne mjere povezati s 

klimatskom otpornošću. 

• Kroz pilot projekte razviti mjere (monitoring zraka, rani alarmi, zeleni krovovi...) i 

socijalne mjere koje povezuju klimatske rizike i ranjive grupe (osobe s 

invaliditetom...) kako bi se povećala njihova otpornost na klimatske promjene. 

• Potrebno je veće povezivanje općinskih službi, zajednička edukacija, kako bi 

služba za finansije realizovala ROB koje bi se odnosilo na Općinu kao instituciju. 

Organizovati ciljane obuke u skladu s interesom – uključiti i socijalnu službu kroz 

osvještavanje važnosti teme.  

https://www.centar.ba/documents/preview/93822/gender-akcioni-plan-gap-opcine-centar-sarajevo
https://www.centar.ba/documents/preview/93822/gender-akcioni-plan-gap-opcine-centar-sarajevo

PRILOG 1 

 

Upitnik: Analiza akcionih planova strateških dokumenata rodne analize budžeta 

Kantona Sarajevo, u sklopu realizacije projekta  „Jačanje otpornosti žena sa 

invaliditetom na uticaj  klimatskih promjena u regiji Zapadnog Balkana“, u okviru 

regionalnog projekta „Jačanje transparentnosti i odgovornosti za rodnu 

ravnopravnost na Zapadnom Balkanu i u Republici Moldaviji“   

1. Da li u Vašem Ministarstvu postoji organizaciona jedinica čija je nadležnost jačanje 

otpornosti na klimatske promjene? 

 

 

 

2. Koliko je zaposlenih radno angažovano u toj organizacionoj jedinici i kog su 

obrazovnog profila? 

 

 

3. Da li u vašem Ministarstvu postoje aktivnosti za 2025. koje su u planu budžeta 

označene kao rodno osjetljive? 

 

 

4. Ako da, koje su to aktivnosti? Koliki je procenat ovih aktivnosti u odnosu na sve 

planirane aktivnosti za 2025? 

 

 

5. Da li u okviru Vašeg Ministarstva postoji Strategija i/ili Akcioni plan u okviru kojih 

je definisana tema klimatskih promjena i jačanja otpornosti na klimatske promjene? 

 

 

6. Ako postoji Akcioni plan kojim  su definisane aktivnosti u cilju jačanja otpornosti 

molimo Vas navedite planirane aktivnosti, rokove za realizaciju i nadležnost 

(ministarstvo, NVO, lokalne samouprave)? 

7. Koje od aktivnosti su realizovane? 

 

8. Koje aktivnosti nisu realizovane i koji izazovi su spriječili njihovu realizaciju? 

 

 

9. Jesu li te aktivnosti rodno osjetljive? 

 

 

 

10. Koje mjere jačanja otpornosti na klimatske promjene doprinose jačanju otpornosti 

ranjivih grupa? 

 

 

11. Da li se neka od mjera odnosi na jačanje otpornosti osoba s invaliditetom na 

klimatske promjene? 

 

 

12. Da li ste zainteresovani za obuke na temu Jačanje klimatske otrpornosti u odnosu 

na ranjive grupe društva?  

Molimo da označite  stepen zainteresovanosti za tu vrstu edukacije  (označite X pored 

željenog odgovora) 

1- nisam zainteresovan/a                  

2- uglavnom nezainteresovan/a  

3- djelimično zainteresovan/a 

4- uglavnom zainteresovan/a 

5- sasvim zainteresovan/a 

 

U _______________ , __________ datum 

      Potpis 

 

                                                                       ____________________________ 

(Autorica Upitnika, Vukićević Anka. Nikšić, 2025. )            

PRILOG 2 

 

Upitnik: Analiza akcionih planova strateških dokumenata rodne analize budžeta 

Općine Centar Sarajevo, u sklopu realizacije projekta  „Jačanje otpornosti žena sa 

invaliditetom na uticaj  klimatskih promjena u regiji Zapadnog Balkana“, u okviru 

regionalnog projekta „Jačanje transparentnosti i odgovornosti za rodnu 

ravnopravnost na Zapadnom Balkanu i u Republici Moldaviji“   

1. Da li u Vašoj Službi postoji organizaciona jedinica čija je nadležnost jačanje 

otpornosti na klimatske promjene? 

 

 

 

2. Koliko je zaposlenih radno angažovano u toj organizacionoj jedinici i kog 

su obrazovnog profila? 

 

 

3. Da li u vašoj Službi postoje aktivnosti za 2025. koje su u planu budžeta 

označene kao rodno osjetljive? 

 

 

4. Ako da, koje su to aktivnosti? Koliki je procenat ovih aktivnosti u odnosu 

na sve planirane aktivnosti za 2025? 

 

 

5. Da li u okviru Vaše Službe postoji Strategija i/ili Akcioni plan u okviru 

kojih je definisana tema klimatskih promjena i jačanja otpornosti na 

klimatske promjene? 

 

 

6. Ako postoji Akcioni plan kojim  su definisane aktivnosti u cilju jačanja 

otpornosti molimo Vas navedite planirane aktivnosti, rokove za realizaciju 

i nadležnost (ministarstvo, NVO, lokalne samouprave)? 

 

7. Koje od aktivnosti su realizovane? 

8. Koje aktivnosti nisu realizovane i koji izazovi su spriječili njihovu 

realizaciju? 

 

9. Jesu li te aktivnosti rodno osjetljive? 

 

 

 

10. Koje mjere jačanja otpornosti na klimatske promjene doprinose jačanju 

otpornosti ranjivih grupa? 

 

 

11. Da li se neka od mjera odnosi na jačanje otpornosti osoba s invaliditetom 

na klimatske promjene? 

 

 

12. Da li ste zainteresovani za obuke na temu Jačanje klimatske otrpornosti u 

odnosu na ranjive grupe društva?  

 

Molimo da označite  stepen zainteresovanosti za tu vrstu edukacije  (označite X pored 

željenog odgovora) 

6- nisam zainteresovan/a                  

7- uglavnom nezainteresovan/a  

8- djelimično zainteresovan/a 

9- uglavnom zainteresovan/a 

10- sasvim zainteresovan/a 

 

U _______________ , __________ datum 

      Potpis 

 

                                                                       ____________________________ 

(Autorica Upitnika, Vukićević Anka. Nikšić, 2025. )   

